
388 $3. ब♚छथर्मि [ चॐहाँ११
গ্রহ । শনির শেষ দশা ।
রাজা । কাহার অন্তর্দশা ?
গ্রহী । মঙ্গলের । রাজা মাথা নাড়িয়া বলিলেন, “বটে বটে, আমি ভুলিয়া গিয়াছিলাম।” রাজা এই বলিয়া আবার পূৰ্ব্বমত চলিলেন । কিন্তু ক্রমেই তাহার বিমর্ষভাব স্পষ্ট হইতে লাগিল ।
রাজা যখন পশুশালায় ছিলেন, তখনই দিবাবসান হইয়াছিল। এক্ষণে শয়ন কাল উপস্থিত। গৃহে গৃহে শঙ্খধ্বনি হইতে আরম্ভ হইল। প্রথমে একটা দুইটি, এখানে সেখানে, ভগ্নস্বরে, নিম্নস্বরে, কম্পিত স্বরে, পরে একেবারে প্রতিগুহে গম্ভীর স্বরে বাজিয়া উঠিল, শব্দে আকাশ পরিপূর্ণ হইল। রাজা আরও বিমর্ষ হইলেন। তাহার বোধ হইতে লাগিল যেন, মরণোন্মুখ কোন ভীষণ অসুর হতাশ স্বরে আর্তনাদ করিতেছে । তাহার কর্ণে শঙ্খধ্বনি অমঙ্গলধ্বনি বোধ হইতে লাগিল। তাহার প্রাণ কাদিয়া উঠিতে লাগিল ।
রাজা আবার দাড়াইলেন। চূড়াধন বাবুকে ডাকিলেন। চূড়াধন বাবু সম্বোচিত ভাবে অগ্রসর হইলেন। রাজা বলিলেন, “আমার নিকটে আইস, আরও নিকটে আইস । তুমি আমাৰ পিতামহের প্রপৌত্র আমার ভ্রাতৃপুত্র, ইচ্ছা করে তোমায় আমি বুকে করি।” শেষ কথাগুলি ভগ্নস্বরে বলিয়া চূড়াধন বাবুর হস্ত ধারণ করিয়া রাজা চলিলেন ; কতক দূর গিয়া রাজা চূড়াধনকে আশীৰ্ব্বাদ করিতে লাগিলেন । “তুমি অরোগী হও, তুমি চিরজীবী হও ।” চূড়াধন বাবু কিছুই বুঝিতে পারিলেন না, নম্ৰমুখে সঙ্গে সঙ্গে চলিলেন । এমত সময় দেবমন্দিরে নহবদ বাজিয়া উঠিল । রাম সীতার আরতি আরম্ভ হইল। নগরবাসীরা ঠাকুর দর্শন করিতে বাহির হইল ।
নহবদ, সানাই, কাশর, ঘণ্টা, শঙ্খ, মৃদঙ্গ সকল একেবারে বাজিতে লাগিল । বালকদিগের অন্তর নাচিয়া উঠিল, সকলে সেই দিকে ছুটিল, যে ছুটিতে পারিল না সে কাদিতে লাগিল। এক কুটীর সম্মুখে একটি বালিকা একা বসিয়া কাদিতেছে,
ঠাকুর দর্শনে সে ছুটিয়া গিয়াছে, সঙ্গে লইয়া গেল না বলিয়া বালিকা কাদিতেছে। বালিকার বয়স প্রায় এক বৎসর, দরিদ্র সন্তান কিন্তু হৃষ্টপুষ্ট, দেখিলেই বোধ হয় বড় স্নেহের ধন, অঙ্গে কোথাও খুলার লেশ মাত্র নাই ;
নয়নে কজল, ক্রযুগের মধ্যস্থানে একটি সূক্ষ্ম টপ। মুখখানি অতি যত্নে মার্জিত ।

		 এই পাতা শেষ সম্পাদিত হয়েছে ০৯:০৮টার সময়, ২ মার্চ ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

